К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Социальнӧй контракт подув вылын канмусянь социальнӧй отсӧг сетӧм вылӧ веськӧдӧм мероприятиеяс збыльмӧдӧм серти уджсикасӧ велӧдчӧм
либӧ уджсикасын содтӧд тӧдӧмлун босьтӧм бӧрын гражданалысь стажировка нуӧдӧм вылӧ удж сетысьӧн вӧчӧм рӧскодсӧ бергӧдан пӧрадок вынсьӧдӧм йылысь
Сы могысь, медым сетны гражданалы социальнӧй контракт подув вылын канмусянь социальнӧй отсӧгсӧ, “Гражданалы социальнӧя отсалӧм” Россия Федерацияса канму уджтас дорӧ 86 №-а содтӧд серти, мый вынсьӧдӧма Россия Федерацияса Веськӧдлан котырлӧн 2014 во косму тӧлысь 15 лунся 296 №-а шуӧмӧн, Коми Республикаса Веськӧдлан котыр шуис:
1. Вынсьӧдны Социальнӧй контракт подув вылын канмусянь социальнӧй отсӧг сетӧм вылӧ веськӧдӧм мероприятиеяс збыльмӧдӧм серти уджсикасӧ велӧдчӧм либӧ уджсикасын содтӧд тӧдӧмлун босьтӧм бӧрын гражданалысь стажировка нуӧдӧм вылӧ удж сетысьӧн вӧчӧм рӧскодсӧ  бергӧдан пӧрадок содтӧд серти.
2. Тшӧктыны Коми Республикаса удж, уджӧн могмӧдан да социальнӧя доръян министерстволы сетны тайӧ шуӧмлӧн 1 пунктын индӧм Пӧрадокӧн вӧдитчӧм серти гӧгӧрвоӧдӧмъяс.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ олысьяссӧ уджӧн могмӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь - 
Коми Республикаса сьӧм овмӧс министр                                           Г. Рубцова
Сыктывкар
2020 вося сора тӧлысь 22 лун
363 №
ВЫНСЬӦДӦМА
Коми Республикаса Веськӧдлан котырлӧн
2020 во сора тӧлысь 22 лунся 363 №-а шуӧмӧн
(содтӧд)
Социальнӧй контракт подув вылын канмусянь социальнӧй отсӧг сетӧм вылӧ веськӧдӧм мероприятиеяс збыльмӧдӧм серти уджсикасӧ велӧдчӧм
либӧ уджсикасын содтӧд тӧдӧмлун босьтӧм бӧрын гражданалысь стажировка нуӧдӧм вылӧ удж сетысьӧн вӧчӧм рӧскодсӧ бергӧдан
ПӦРАДОК
1. Тайӧ Пӧрадокыс ладмӧдӧ Социальнӧй контракт подув вылын канмусянь социальнӧй отсӧг сетӧм вылӧ веськӧдӧм мероприятиеяс збыльмӧдӧм серти уджсикасӧ велӧдчӧм либӧ уджсикасын содтӧд тӧдӧмлун босьтӧм бӧрын гражданалысь стажировка нуӧдӧм вылӧ удж сетысьӧн вӧчӧм рӧскодсӧ бергӧдан юалӧмъяс (водзӧ лӧсялӧмӧн – стажировка, граждана).
2. Граждана вермӧны стажируйтчыны юридическӧй кывкутысьяс, асшӧр уджалысьяс, торъя йӧз – вузӧс, уджъяс, услугаяс вӧчысьяс дорын, кодъяс збыльмӧдӧны ассьыныс уджсӧ Коми Республика мутасын, (водзӧ – удж сетысь) стажировка нуӧдан уджтасъяс серти, кутшӧмъясӧс дасьтӧма да вынсьӧдӧма удж сетысьӧн.
3. Граждана вермӧны стажируйтчыны социальнӧй контрактлӧн вына кадколаст чӧж, но 9 тӧлысьысь оз дырджык.
4. Граждана стажируйтчӧны удж сетысьӧн индӧм уджалан местаын, мыйлы колӧ лӧсявны гражданинлӧн уджсикасӧ велӧдчан либӧ уджсикасын содтӧд тӧдӧмлун босьтан нырвизьлы.
5. Граждана вермӧны стажируйтчӧны удж сетысьяс дорын “Олысьясӧс социальнӧя доръян юкӧнын канму услугаяс сетан шӧрин” Коми Республикаса канму учреждение (водзӧ – канму услугаяс сетан шӧрин), “Олысьясӧс уджӧн могмӧдан шӧрин” Коми Республикаса канму учреждение (водзӧ – олысьясӧс уджӧн могмӧдан шӧрин) да удж сетысь костын кырымалӧм сёрнитчӧм подув вылын (водзӧ – сёрнитчӧм). Коми Республикаса удж, уджӧн могмӧдан да социальнӧя доръян министерство (водзӧ – Министерство) вынсьӧдӧ сёрнитчӧмлысь формасӧ да йӧзӧдӧ сійӧс “Ӧтуввез” юӧртан да телекоммуникация везйын Министерстволӧн  официальнӧй сайтын сійӧс вынсьӧдан лунсянь 3 уджалан лун чӧжӧн.
6. Гражданалӧн стажируйтчӧм серти рӧскодсӧ бергӧдӧны федеральнӧй сьӧмкуд да Коми Республикаса республиканскӧй сьӧмкуд сьӧм тшӧт весьтӧ лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкудлӧн своднӧй сьӧмкуд роспись серти сьӧмкуд кӧсйысьӧмъяслӧн лимитъяс мындаын, мыйта урчитӧма Министерстволы “Олысьясӧс социальнӧя дорйӧм” Коми Республикаса канму уджтаслӧн “Олысьясӧс социальнӧя доръян юкӧнын канму социальнӧй кӧсйысьӧмъяс” уджтасув серти “1.1.2. Гражданалысь чӧжӧс тӧд вылӧ босьтӧмӧн социальнӧя отсалан мераяс сетӧм” шӧр мероприятие збыльмӧдӧм вылӧ, мый вынсьӧдӧма Коми Республикаса Веськӧдлан котырлӧн 2019 во йирым тӧлысь 31 лунся 517 №-а шуӧмӧн, сы лыдын кутшӧмӧс сьӧмӧн ӧтув могмӧдӧм могысь Коми Республикаса республиканскӧй сьӧмкудлы сетӧны федеральнӧй сьӧмкудйысь субсидияяс.
7. Стажируйтчӧм серти рӧскодӧ пыртӧны уджалысьяслы уджысь мынтысьӧм либӧ уджалысьяслы уджысь мыйтакӧ мынтысьӧм вылӧ удж сетысьлӧн рӧскодӧ (9 тӧлысьысь абу дырджык периодысь), кодъясӧс могмӧдӧма уджӧн стажируйтчан периодӧ.
8. Стажируйтчӧм вылӧ рӧскод бергӧдан мындасӧ арталӧны татшӧм формула серти:
Si = Niз/п x Сз/п x Pз/п,
кӧні:
Si – рӧскодлӧн медпозяна мында;
Niз/п – календарнӧй вося тӧвшӧр тӧлысь 1 лунсянь ӧшым тӧлысь 31 лунӧдз периодӧ стажируйтчысь гражданалӧн лыд;
Cз/п – гражданалы, кодъясӧс могмӧдӧма уджӧн стажируйтчан периодӧ, уджысь мынтысьӧм вылӧ либӧ уджысь мыйкӧ мында мынтысьӧм вылӧ рӧскод мында, мый лоӧ сы мында жӧ, мыйта и Коми Республикаын ӧти уджалысь вылӧ урчитӧм медічӧт удждон мындаыс, сэк, кор уджалысьыс стажируйтчигӧн тӧлысьнас тырвыйӧ тыртіс Россия Федерацияса оланпастэчасӧн урчитӧм уджалан кад нормасӧ да удж нормаяссӧ (удж серти кывкутана могъяссӧ) сёрнитчӧм серти, кутшӧмӧс ыдждӧдӧма районнӧй коэффициент да торъя климатическӧй условиеяса районъясын, сы лыдын Ылі Войвыв районъясын да накӧд ӧткодялӧм местаясын, уджалан стажысь прӧчента содтӧд вылӧ, кутшӧмӧс ыдждӧдӧма сьӧмкудйысь ӧтдор канму фондъясӧ страхуйтан взносъяс мында вылӧ;
Pз/п – стажируйтчан период, тӧлысьясын (9 тӧлысьысь абу дырджык).
9. Сы могысь, медым кырымавны сёрнитчӧмсӧ, удж сетысь сетӧ олысьясӧс уджӧн могмӧдан шӧринӧ:
1) гражданалы стажируйтчыны позянлун сетӧм вылӧ Министерствоӧн вынсьӧдӧм форма серти заявка (водзӧ – заявка);
2) гражданаӧн стажируйтчан уджтас.
Удж сетысь тайӧ пунктын индӧм документъяс дорӧ аслас кӧсйӧм серти вермӧ содтӧд сетны Юридическӧй кывкутысьяслӧн ӧтувъя канму реестрысь либӧ Асшӧр уджалысьяслӧн ӧтувъя канму реестрысь выписка, кутшӧмӧс лӧсьӧдӧма тӧлысьлӧн, кор кӧсйӧны кырымавны сёрнитчӧмсӧ, медводдза лун вылӧ, а сідзжӧ вот органысь вот мынтысьӧн вот, ӧктас, страхӧвӧй взносъяс, пеняяс, штрапъяс, прӧчентъяс мынтӧм серти кывкутана могъяс олӧмӧ пӧртӧм йылысь справка.
Министерство вынсьӧдӧ заявка формасӧ да йӧзӧдӧ сійӧс “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн.
Удж сетысьяс кывкутӧны олысьясӧс уджӧн могмӧдан шӧринӧ абу збыль юӧр сетӧмысь.
10. Сэк, кор удж сетысь аслас кӧсйӧм серти абу сетӧма тайӧ Пӧрадоклӧн 9 пунктса нёльӧд абзацын индӧм документсӧ, олысьясӧс уджӧн могмӧдан шӧрин заявка сетан лунсянь 2 уджалан лун чӧжӧн корӧ сійӧс ведомствокостса юӧрӧн йитчан пӧрадокын органысь, кодлӧн веськӧдлӧм улын лоӧ индӧм документыс.
11. Олысьясӧс уджӧн могмӧдан шӧрин пасйӧ 9 пунктын индӧм заявкасӧ да документъяссӧ олысьясӧс уджӧн могмӧдан шӧринӧ налӧн воан лунӧ. Сэк, кор удж сетысьыс ачыс сетӧма заявкасӧ да документъяссӧ, заявка да документъяс сетан лунӧн лыддьыссьӧ олысьясӧс уджӧн могмӧдан шӧринын найӧс пасъян лун. Сэк, кор заявкасӧ да документъяссӧ ыстӧны пошта связь организация, корреспонденция вайысь мукӧд организация пыр, олысьясӧс уджӧн могмӧдан шӧринӧ найӧс сетан лунӧн лыддьысьӧ кадпас, мый индӧма заявка да документъяс босьтанін серти пошта связь организациялӧн, корреспонденция вайысь мукӧд организациялӧн пошта штемпель вылын.
12. Олысьясӧс уджӧн могмӧдан шӧрин 9 пунктын индӧм заявкасӧ да документъяссӧ олысьясӧс уджӧн могмӧдан шӧринын пасъян лунсянь 2 уджалан лун чӧжӧн оформитӧ заявка да документъяс босьтӧм йылысь гижсьӧг найӧс сетан кадпассӧ индӧмӧн, кутшӧмӧс сетӧ удж сетысьлы веськыда либӧ ыстӧ пошта связь организация, корреспонденция вайысь мукӧд организация пыр заявкаын индӧм инпас серти.
13. Олысьясӧс уджӧн могмӧдан шӧрин тайӧ Пӧрадоклӧн 9 пунктын индӧм заявкасӧ да документъяссӧ босьтан лунсянь 3 уджалан лун чӧжӧн видлалӧ найӧс да примитӧ сёрнитчӧм кырымалӧм йылысь помшуӧм, а сэк, кор документъясыс оз лӧсявны тайӧ Пӧрадоклӧн 9 пунктӧн урчитӧм корӧмъяслы да (либӧ) тайӧ Пӧрадоклӧн 9 пунктса 1, 2 пунктувъясын индӧм документъяссӧ абу сетӧма (сетӧма абу тырвыйӧ), да (либӧ) заявкаын да документъясын сетӧм юӧрыс абу збыль, бергӧдӧ заявкасӧ да документъяссӧ удж сетысьыслы бергӧдан помкаяссӧ индӧмӧн.
Удж сетысьӧн помкаяс бырӧдӧм бӧрын, мыйяс лоисны заявка да документъяс бергӧдан подулӧн, сійӧ вермӧ выль пӧв ыстыны заявкасӧ да документъяссӧ олысьясӧс уджӧн могмӧдан шӧринӧ. Выль пӧв сетӧм заявкасӧ да документъяссӧ видлалӧны тайӧ пунктӧн урчитӧм пӧрадокын.
14. Олысьясӧс уджӧн могмӧдан шӧрин сёрнитчӧм кырымалӧм йылысь помшуӧм примитан лунсянь 5 уджалан лун чӧжӧн ыстӧ удж сетысьлы гижӧда уведомление да сёрнитчӧм баласӧ куим экземплярын, кутшӧмӧс кырымалӧма олысьясӧс уджӧн могмӧдан шӧринӧн да канму услугаяс сетан шӧринӧн.
15. Удж сетысь сёрнитчӧм бала куим экземплярын босьтан лунсянь 3 уджалан лун чӧжӧн кырымалӧ сёрнитчӧм балалысь став экземплярсӧ, эскӧдӧ печатьӧн (кор эм), кырымалӧм сёрнитчӧмлысь кык экземплярсӧ сетӧ ачыс либӧ ыстӧ пошта связь организация, корреспонденция вайысь мукӧд организация пыр олысьясӧс уджӧн могмӧдан шӧринӧ.
16. Удж сетысь быд тӧлысь отчётнӧй тӧлысь бӧрын мунысь тӧлысьлӧн 10 лунӧдз, а ӧнія вося ӧшым тӧлысьысь – ӧнія вося ӧшым тӧлысь 20 лунысь оз сёрджык, ыстӧ олысьясӧс уджӧн могмӧдан шӧринӧ стажируйтчӧм вылӧ рӧскодсӧ эскӧдӧм вылӧ документъяс (водзӧ – рӧскод эскӧдӧм вылӧ документъяс). Рӧскод эскӧдӧм вылӧ документъяслысь лыддьӧгсӧ урчитӧны сёрнитчӧмӧн.
17. Олысьясӧс уджӧн могмӧдан шӧрин пасйӧ рӧскод эскӧдӧм вылӧ документъяссӧ налӧн воан лунӧ. Олысьясӧс уджӧн могмӧдан шӧрин рӧскод эскӧдӧм вылӧ документъяс пасъян лунӧ оформитӧ найӧс босьтӧм йылысь гижсьӧг, кутшӧмӧс сетӧ удж сетысьлы веськыда либӧ ыстӧ пошта связь организация, корреспонденция вайысь мукӧд организация пыр удж сетысьлы.
Сэк, кор рӧскод эскӧдӧм вылӧ документъяссӧ ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьысьӧ кадпас, мый индӧма рӧскод эскӧдӧм вылӧ документъяс босьтанін серти тайӧ организациялӧн штемпель вылын. Сэк, кор рӧскод эскӧдӧм вылӧ документъяссӧ ыстӧны пошта связь организация, корреспонденция вайысь мукӧд организация пыр, олысьясӧс уджӧн могмӧдан шӧрин пасйӧ рӧскод эскӧдӧм вылӧ индӧм документъяссӧ олысьясӧс уджӧн могмӧдан шӧринӧ налӧн воан лунӧ. Пошта связь организация, корреспонденция вайысь мукӧд организация пыр рӧскод эскӧдӧм вылӧ ыстӧм документъяссӧ пасйӧм йылысь гижсьӧгсӧ ыстӧны удж сетысьлы найӧс пасъян лунсянь 2 уджалан лун чӧжӧн.
18. Олысьясӧс уджӧн могмӧдан шӧрин рӧскод эскӧдӧм вылӧ документъяс пасъян лунсянь 5 уджалан лун чӧжӧн прӧверитӧ, лӧсялӧны-ӧ найӧ сёрнитчӧмлӧн положениеяслы, да рӧскод эскӧдӧм вылӧ документъяс прӧверитны помалан лун бӧрын 2 уджалан лун чӧжӧн ыстӧ удж сетысьлы эскӧдӧм вылӧ документъяс примитӧм йылысь гижӧда уведомление.
19. Сэк, кор рӧскод эскӧдӧм вылӧ документъясыс оз лӧсявны сёрнитчӧмлӧн положениеяслы, олысьясӧс уджӧн могмӧдан шӧрин бергӧдӧ рӧскод эскӧдӧм вылӧ документъяссӧ удж сетысьлы гижӧда уведомлениеӧн, кӧні индӧма рӧскод эскӧдӧм вылӧ документъяс бергӧдан помкаяссӧ.
Удж сетысьӧн помкаяс бырӧдӧм бӧрын, мыйяс лоисны олысьясӧс уджӧн могмӧдан шӧринӧн рӧскод эскӧдӧм вылӧ документъяс бергӧдан подулӧн, сійӧ вермӧ выль пӧв ыстыны рӧскод эскӧдӧм вылӧ документъяссӧ олысьясӧс уджӧн могмӧдан шӧринӧ. Рӧскод эскӧдӧм вылӧ выль пӧв сетӧм документъяссӧ видлалӧны тайӧ Пӧрадоклӧн 17 пунктӧн урчитӧм пӧрадокын.
20. Олысьясӧс уджӧн могмӧдан шӧрин 3 уджалан лун чӧжӧн ыстӧ рӧскод эскӧдӧм вылӧ примитӧм документъяссӧ канму услугаяс сетан шӧринӧ.
21. Канму услугаяс сетан шӧрин рӧскод эскӧдӧм вылӧ олысьясӧс уджӧн могмӧдан шӧринӧн сетӧм документъяс подув вылын быд тӧлысь мынтӧ удж сетысьяслы сёрнитчӧмъясӧн урчитӧм мындаын да кадколастъясӧ мынтӧм.
22. Гражданалы стажируйтчӧм вылӧ сьӧмыс лоӧ торъя могаӧн да сійӧс оз позь видзны мукӧд мог вылӧ.
20. Удж сетысь кывкутӧ стажируйтчӧм вылӧ сьӧмсӧ торъя мог вылӧ видзӧмысь.
Стажируйтчӧм вылӧ сьӧмсӧ абу торъя мог вылӧ видзӧмысь кыскӧны кывкутӧмӧ Россия Федерацияса оланпастэчас серти.
23. Канму услугаяс сетан шӧрин, олысьясӧс уджӧн могмӧдан шӧрин да сьӧм овмӧс бӧрся канмусянь видзӧдысь органъяс урчитӧм пӧрадокын видзӧдӧны пӧрадокӧ кутчысьӧм бӧрся, сы лыдын прӧверкаяс нуӧдӧмӧн.

